Formannafundur BHS 2008

Árlega er haldinn fundur formanna aðildarfélaga BHS í nóvember þar sem mótuð er fagleg stefna BHS í hverri búgrein fyrir sig og hugað að málum til Búnaðarþings. 

Stefna stjórnar BHS er að dreifa þessum fundum um starfssvæðið.

Formannafundurinn í ár verður haldinn í Skagabúð 

( rétt utan við Skagaströnd )

mánudaginn 10. nóvember 2008 og hefst kl 11:00.

Dagskrá:

11:00 – 12:00 
Farið yfir faglegt starf í einstökum búgreinum hjá BHS 

12:00 – 13:00 
Matarhlé

13:00 – 13:20 
Ingibergur Guðmundsson menningarfulltrúi norðurlands vestra: 

Nýsköpun og sprotafyrirtæki á Skagaströnd - starfsemi Menningarráðs - Vaxtarsamningur Noðurlands Vestra 

13:20 – 14:00
Jóhanna Lind Elíasdóttir viðskiptafræðingur, Bændasamtökum Íslands: 

                 
Fjárhagsumhverfi bænda eftir ,,hrunið", hvernig eiga bændur að bregðast við ? 

                
Bókhald , fjárreiður og áætlanagerð, tækifæri í stöðunni, - nýjar leiðir

14:00 – 14:30
Umræður

14:30 – 15:00 Faglegt starf BHS (framhald) 

15:00 – 15:30
Kaffi

15:30: 16:30
Mál til Búnaðarþings

Önnur mál

16:30

Fundarslit

Fundurinn er fyrst og fremst haldinn til að styrkja tengslin milli bænda og leiðbeiningaþjónustunnar á svæðinu. Því er mjög mikilvægt að ef aðildarfélög BHS hafa ákveðnar hugmyndir um breyttar áherslur í leiðbeiningastarfinu eða um ný verkefni sem þarf að sinna að slíkar hugmyndir séu ræddar á þessum fundi. 

Ekki hvað síst er þetta mikilvægt við þær aðstæður sem bændur standa frammi fyrir núna.

Á fundinn eru boðaðir formenn búnaðar- og búgreinafélaga og búnaðarþingsfulltrúar á svæði BHS svo og stjórn og starfsmenn BHS

Til formannafundar 2008 eru boðaðir:

Félag sauðfjárbænda í Austur-Húnavatnssýslu, formaður Birgir Líndal Ingþórsson, Uppsölum
Félag sauðfjárbænda í Vestur-Húnavatnssýslu, formaður Böðvar Sigvaldi Böðvarsson, Mýrum II 
Félag sauðfjárbænda í Strandasýslu, formaður Guðbrandur Björnsson, Smáhömrum

Félag kúabænda í Austur-Húnavatnssýslu, formaður Magnús Sigurðsson, Hnjúki
Nautgriparæktarfélag Vestur-Húnavatnssýslu, formaður Pétur Sigurvaldason, Torfustöðum

Hrossaræktarsamtök Vestur-Húnavatnssýslu, formaður Þórir Ísólfsson, Lækjamóti
Samtök hrossabænda Austur-Húnavatnssýslu, formaður Magnús Jósefsson Steinnesi

Austur-Húnavatnssýsla
Búnaðarfélag Áshrepps, formaður Sigurður Ólafsson, Brúsastöðum
Búnaðarfélag Sveinsstaðahrepps, formaður Gunnar Ellertsson, Bjarnastöðum
Búnaðarfélag Torfalækjarhrepps, formaður Jón Kristófer Sigmarsson, Hæli
Búnaðarfélag Svínavatnshrepps, formaður Ægir Sigurgeirsson, Stekkjardal
Búnaðarfélag Bólstaðarhlíðarhepps, formaður Friðgeir Jónasson, Blöndudalshólum
Búnaðarfélag Engihlíðarhrepps, formaður Ragnar Sigtryggsson, Bakkakoti
Búnaðarfélag Skagahrepps, formaður Guðjón Ingimarsson, Hofi

Vestur-Húnavatnssýsla
Búnaðarfélag Víðdælinga, formaður Örn Óli Andrésson, Bakka
Búnaðarfélag Vatnsnesinga, formaður Halldór Líndal Jósafatsson, Vatnshól
Búnaðarfélag Miðfirðinga, formaður Gísli G. Magnússon, Staðarbakka
Búnaðarfélag Staðarhrepps, formaður Ásgeir Sverrisson, Brautarholti

Strandasýsla
Búnaðarfélag Árneshrepps, formaður Björn Torfason, Melum
Búnaðarfélag Kaldrananeshrepps, formaður Ólafur Ingimundarson, Svanshóli
Búnaðarfélag Kirkjubólshrepps, formaður Reynir Björnsson, Miðdalsgröf
Búnaðarfélag Bitru og Bæjarhrepps formaður, Guðbjörg Jónsdóttir, Kolbeinsá


Búnaðarþingsfulltrúar

Jón Gíslason, Stóra - Búrfelli 

A-Hún

Gunnar Þorgeirsson, Efri Fitjum
V-Hún

Jóhann Ragnarsson, Laxárdal
Strandir

Stjórn BHS:

Jón Gíslason, Stóra-Búrfelli

Linda Björk Ævarsdóttir, Steinnýjarstöðum

Jóhann Ragnarsson, Laxárdal

Ólafur Benediktsson, Miðhópi

Skúli Einarsson, Tannstaðabakka

Formannafundur BHS 2008 - fundargerð

Jón Gíslason setti fund og bauð fundarmenn velkomna og stjórnaði fundi.

Mættir voru:

Félag sauðfjárbænda í Austur-Húnavatnssýslu, Gísli Geirsson , Mosfelli
Félag sauðfjárbænda í Vestur-Húnavatnssýslu, Böðvar Sigvaldi Böðvarsson, Mýrum II 
Félag sauðfjárbænda í Strandasýslu, Guðbrandur Björnsson, Smáhömrum

Félag kúabænda í Austur-Húnavatnssýslu, Magnús Sigurðsson, Hnjúki
Nautgriparæktarfélag Vestur-Húnavatnssýslu, Pétur Sigurvaldason, Torfustöðum

Hrossaræktarsamtök Vestur-Húnavatnssýslu, Ingvar Jóhannsson, Víðidalstungu 2
Samtök hrossabænda Austur-Húnavatnssýslu, Gunnar Ríkharðsson, Þingeyrum

Austur-Húnavatnssýsla
Búnaðarfélag Áshrepps,  Sigurður Ólafsson, Brúsastöðum
Búnaðarfélag Sveinsstaðahrepps,  Gunnar Ellertsson, Bjarnastöðum
Búnaðarfélag Torfalækjarhrepps,  Jón Kristófer Sigmarsson, Hæli
Búnaðarfélag Svínavatnshrepps,  Ægir Sigurgeirsson, Stekkjardal
Búnaðarfélag Bólstaðarhlíðarhepps, enginn mættur

Búnaðarfélag Engihlíðarhrepps, Ragnar Sigtryggsson, Bakkakoti
Búnaðarfélag Skagahrepps, Guðjón Ingimarsson, Hofi

Vestur-Húnavatnssýsla
Búnaðarfélag Víðdælinga, Örn Óli Andrésson, Bakka
Búnaðarfélag Vatnsnesinga, enginn
Búnaðarfélag Miðfirðinga, Gísli G. Magnússon, Staðarbakka
Búnaðarfélag Staðarhrepps,  Ásgeir Sverrisson, Brautarholti

Strandasýsla
Búnaðarfélag Árneshrepps, enginn
Búnaðarfélag Kaldrananeshrepps, enginn
Búnaðarfélag Kirkjubólshrepps, enginn
Búnaðarfélag Bitru og Bæjarhrepps, enginn


Búnaðarþingsfulltrúar

Jón Gíslason, Stóra - Búrfelli 

A-Hún

Gunnar Þorgeirsson, Efri Fitjum
V-Hún

Jóhann Ragnarsson, Laxárdal
Strandir

Stjórn BHS:

Jón Gíslason, Stóra-Búrfelli

Linda Björk Ævarsdóttir, Steinnýjarstöðum

Jóhann Ragnarsson, Laxárdal

Ólafur Benediktsson, Miðhópi

Skúli Einarsson, Tannstaðabakka

Óheppilegt var með tilliti til mætingar að Bændasamtökin boðuðu almennan bændafund að kvöldi sama dags í Sævangi

Skýrsla framkvæmdastjóra

1. Starfsmenn BHS

Ráðunautar:Anna Margrét Jónsdóttir, Þórður Pálsson, Kristján Eymundsson og Gunnar Ríkharðsson í hlutastarfi.  Svanborg er hætt í fullu starfi en aðstoðar okkur á vorin við búfjáreftirlit og á haustin við lambaskoðanir og það sama hefur Hallfríður Ósk Ólafsdóttir gert á þessu ári – en hún stundar jafnframt framhaldsnám á Hvanneyri.

Sæðingamenn í kúasæðingum (verktakar): 

Gísli á Mosfelli, Ólafur í Miðhópi og Gunnar á Fitjum.

2. Samskipti við bændur á svæðinu

- heimsóknir, skrifstofur, tölvupóstur og heimasíða

3. Rekstur BHS 2007 – 2008

4. Búfjáreftirlit

5. Mál til Búnaðarþings 2008 frá stjórn BHS

· sauðfjárveikivarnir

· netsamband í dreifbýli

· íslensk áburðarframleiðsla

· frestun skattgreiðslna

· bætt kjör bænda

6. Aðalfundur BHS 2008 – tillögur

· hnitsetning landamerkja

· mótmæli við matvælafrumvarpi

· þróunarsjóður BHS

· gjaldskrá kúasæðinga

· árgjald BHS (23 aðildarfélög, 550 félagar í BHS)

7. Riðumálefni

8. Ferða á Landbúnaðarsýningu

9. Önnur mál

Formannafundur BHS 2008 - Skýrsla framkvæmdastjóra

Tilurð þessa fundar má rekja til samþykktar aðalfundar BHS 2007:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að árlega sé haldinn fundur formanna aðildarfélaga BHS í annarri viku nóvember þar sem mótuð er fagleg stefna BHS í hverri búgrein fyrir sig og hugað að málum til Búnaðarþings. 

Samþykkt samhljóða

Þessi fundur á því fyrst og fremst 

· að snúast um faglegt starf BHS og fá fram hugmyndir aðildarfélaganna varðandi þróun þess 

· þá er þetta góður farvegur til að koma á framfæri málum sem áhugi er á að fari til búnaðarþings 

· og síðast en ekki síst góður vettvangur til að efla tengsl bænda og ráðunauta á svæðinu og styrkja grasrótina 

Starfssemi BHS 2007-2008- stutt yfirlit:

Starfsfólk BHS:

Ráðunautar hjá BHS núna eru Anna Margrét Jónsdóttir, Þórður Pálsson, Kristján Eymundsson og Gunnar Ríkharðsson í hlutastarfi.  Svanborg er hætt í fullu starfi en aðstoðar okkur á vorin við búfjáreftirlit og á haustin við lambaskoðanir og það sama hefur Hallfríður Ósk Ólafsdóttir gert á þessu ári – en hún stundar jafnframt framhaldsnám á Hvanneyri.

Enginn ráðunautur hefur því fasta viðveru á vestari hluta starfssvæðis BHS en við reynum að hafa opna skrifstofu á Hvammstanga alla þriðjudaga. 

Sæðingamenn í kúasæðingum (verktakar) eru Gísli á Mosfelli, Ólafur í Miðhópi og Gunnar á Fitjum. 

Aðstoðarmaður við lambaskoðanir í haust var Guðjón á Heydalsá en ekki aðrir að þessu sinni 

Áður voru fleiri á Ströndum en núna hefur það færst yfir á okkar ráðunauta. Er það aðallega vegna þess að Jón Viðar hefur skoðað nokkuð mikið af fénu á norður Ströndum, t.d. í Árneshreppi og þá hefur mér fundist nauðsynlegt að ráðunautur frá okkur fari með honum til að við náum að hitta þessa bændur því þetta eru oft einu samskipti sem við hjá BHS höfum við sauðfjárbændur á Ströndum

Staðsetning ráðunauta og vegalengdir á starfssvæðinu ýta mjög undir það að sími (451-2602), tölvupóstur (rhs@bondi.is) og heimasíða BHS (rhs.is) séu nýtt eins og frekast er kostur í samskiptum bænda og ráðunauta.

Við höfum reynt að koma upp lista með netfangi allra bæja á svæðinu en ennþá vantar nú nokkuð á það hafi tekist. Slíkur listi auðveldar geysilega öll samskipti við bændur þar sem á andartaki og án nokkurs kostnaðar má boða menn á fund, koma á framfæri nýjum upplýsingum osfrv.

Sem dæmi má nefna að í vor bárust BHS drög að reglugerð um flutning líflamba milli varnarhólfa og var óskað eftir umsögn okkar. Þar sem lítill tími var til stefnu þá sendi ég tölvupóst á marga sauðfjárbændur og þá ekki hvað síst á Ströndum og bað þá um álit á þessum drögum. Út frá þeim svörum samdi ég síðan greinargerð og sendi Matvælastofnun. Skemmst er frá því að segja að drögin breyttust mjög mikið og tekið var tillit til nánast allra þeirra atriða sem við lögðum áherslu á og hef ég ekki orðið var við annað en bændur séu nokkuð sáttir við þær reglur sem nú eru í gildi. 

Til þess að það sé unnt verðum við alltaf að hafa réttar upplýsingar varðandi tölvupóstfang hvers bónda og síðan verða menn að lesa póstinn sinn nokkuð reglulega.

Nota má slíkan póstlista einnig í ýmsum öðrum tilgangi t.d. mætti leyfa félögum í BHS að nota listann til að auglýsa t.d. vélar, kvóta, kvígur , þjónustu eða eitthvað annað

Fyrirtæki leita stundum eftir aðgengi að slíkum listum en það þyrfti bara að metast hvort slíkt aðgengi væri veitt. Listin sjálfur yrði þó ekki látin til annars aðila heldur gætum við þá sent gögn fyrir viðkomandi aðila til okkar skjólstæðinga

Rekstur BHS á árinu 2007:

Rekstrartekjur námu alls 41.090.869 kr og rekstrargjöld 35.435.147 kr. Fjármagnstekjur umfram fjármagnsgjöld námu 1.370.806 kr og nam hagnaður ársins því 7.026.528 kr. Eignir Búnaðarsambandsins í lok árs námu 26.912.490 en skuldir 14.089.967 kr. 

Rétt er að benda á að fasteignir bæði Húnabraut 13 á Blönduósi og Höfðabraut 13 á Hvst eru ennþá skráðar sem eignir hjá gömlu búnaðarsamböndunum. Ákveðið að færa þetta ekki yfir fyrr en endanleg sameining búnaðarsambandanna klárast. Það hefur fram að þessu staðið á því að skuldbindingar Búnaðarsambands Strandamanna vegna bókaútgáfu skýrðust betur. 

Spurning hvort það mál er að koamst á rekspöl.

Kúasæðingarnar skiluðu tekjum upp á 12.775.171 kr og námu gjöld vegna þeirra 10.791.871 kr. Hagnaður af rekstri þeirra nam því 1.983.300 kr.

Í sambandi við rekstur BHS má geta þess að á árinu 2008 var fjárfest í öðrum bíl – Subaru Forrester – en fyrir áttum við Hundai Santa Fe árgerð 2004  

Ýmiss verkefni 2008

Segja má að það sem af er ári 2008 hafi starfssemi BHS verið nokkuð hefðbundin. 

Áföll í þjóðarbúinu nú á haustdögum breyttu þó aðstæðum margra bænda og plön og áætlanir urðu flestar ekki í takt við raunveruleikan. Eins og þið þekkið jafnvel og ég er langt því frá að öll kurl séu komin til grafar varðandi þetta mál og hvaða áhrif það mun hafa á bændur á endanum – en við munum ræða þetta betur eftir hádegi þegar Jóhanna Lind viðskiptafræðingur hjá BÍ kemur á fundinn

Búfjáreftirlit:

Í upphafi árs fer alltaf nokkuð mikil vinna í frágang á skýrsluhaldi frá árinu áður og skil á skýrslum í tengslum við búfjáreftirlit. 

Frá febrúar og alveg fram í apríl er mikið álag vegna framkvæmdar á búfjáreftirliti og eftirliti með gæðastýringu í sauðfjárrækt. Búnaðarsambandið sér um eftirlitið í Húnavatnssýslum og í  Bæjarhreppi og hluta af Bitru þ.e. svæðinu er skipt eftir sauðfjárveikivarnarhólfum. 

Ennfremur erum við þá kölluð til ef einhver álitamál koma upp varðandi umhirðu búfjár á öðrum hluta svæðisins þ.e. í Strandasýslu norðan Bæjarhrepps.

Ekki eru margir sem þurfa á sérstöku eftirliti að halda en þó alltaf einhverjir. Getur það bæði tengst því að ekki séu til nægar fóðurbirgðir en einnig fer ekki alltaf saman mat bónda og eftirlitsmanna á því hvað sé viðunandi umhirða búfjár og hvað ekki.

Í flestum slíkum tilvikum er þó bara um að ræða óþarfa kæruleysi en komið hafa upp tilvik þar sem grípa hefur þurft til alvarlegra aðgerða eins og t.d. að fækka bústofni. 

Stjórn BHS  

Stjórn BHS hefur fundað fjórum sinnum á árinu og fjölbreytt mál komið til afgreiðslu 

Einnig voru nokkrar tillögur sendar til Búnaðarþings 

Skal hér nokkur grein fyrir þeim

 Til Búnaðarþings 2008

Stjórn Búnaðarsambands Húnaþings og Stranda leggur ríka áherslu á  vönduð vinnubrögð við undirbúning og gerð tillagna við endurskoðun á sauðfjárveikivarnarlínum. Stjórnin beinir þeim tilmælum til Búnaðarþings 2008 að Búnaðarsambönd á hverju svæði fái fullan aðgang að þeirri vinnu og gæti hagsmuna bænda á svæðinu.

Greinargerð:

Þegar unnið er að endurskoðun á varnarlínum tengdum sauðfjárveikivörnum verður að taka tillit til margra þátta. Hafa verður í huga þróun ýmissa búfjársjúkdóma á nálægum svæðum, ásamt landfræðilegum aðstæðum. Forgangurinn og grundvallaratriði málsins verður alltaf að vera sjúkdómavarnir til langframa með hliðsjón af landfræðilegri legu viðkomandi landshluta.

Til Búnaðarþings 2008
Stjórn Búnaðarsambands Húnaþings og Stranda skorar á Búnaðarþing 2008 að halda áfram baráttu fyrir öflugu netsambandi í dreifbýli landsins. Núverandi ástand er víða algjörlega óviðunandi.

 

Til Búnaðarþings 2008

Stjórn Búnaðarsambands Húnaþings og Stranda beinir því til Búnaðarþings 2008 að skoðað verði hvort hagkvæmt geti verið að hefja aftur innlenda framleiðslu á áburði m.a. með hliðsjón af hækkandi áburðarverði.

Afgreiðsla: Stofnað hefur verið undirbúningsfélag og samþykkti stjórn BHS að leggja fram allt að 200 þús til hlutafjárkaupa

Til Búnaðarþings 2008

Stjórn Búnaðarsambands Húnaþings og Stranda beinir því til Búnaðarþings 2008 að skoðað verði hvort hægt sé að gera þeim sauðfjárbændum sem þurfa að skera niður bústofn vegna riðu kleyft að fresta skattgreiðslum af bústofnsbótum þar til endurnýjun bústofns hefur farið fram.

Til Búnaðarþings 2008

Stjórn Búnaðarsambands Húnaþings og Stranda beinir því til Búnaðarþings 2008 að standa vörð um kjör bænda í ljósi gríðarlegra hækkana á aðföngum til landbúnaðar.

Aðalfundur BHS var haldinn í Ásbyrgi 22 apríl 2008

Aðalfundurinn var haldinn í Ásbyrgi 22 apríl 2008

Á fundinn mætti m.a Jón Gíslason forstjóri Matvælastofnunar og fór yfir og skýrði ýmislegt varðandi starfsemi þeirrar stofnunar svo og efni Matvælafrumvarpsins títtnefnda.  Ýmis atrið þar voru harðlega gagnrýnd af bændum  og nú er stefnt að afgreiðslu þessa frumvarps á þingi í vetur og hefur því verið nokkuð breytt m.a. vegna ábendinga frá bændum t.d. varðandi dýralæknaþjónustu.

BHS sendi greinargerð til landbúnaðarnefndar alþingis vegna þessa frumvarps

Tillögur frá aðalfundi BHS 2008:

1. Aðalfundur BHS haldinn 22. apríl 2008 í Ásbyrgi samþykkir að beina því til stjórnar BHS að hafa forgöngu um að koma af stað vinnu við hnitsetningu landamerkja jarða á starfssvæði sínu. 

Samþykkt samhljóða

Afgreiðsla: Keyptum GPS tæki og höfum nú boðið þessa þjónustu – ekki mikið kallað eftir þessu ennþá

2. Aðalfundur BHS haldinn 22. apríl 2008 í Ásbyrgi sendir þeim Sigríði Jónsdóttur og Sævari Bjarnhéðinssyni, ábúendum í Arnarholti í Biskupstungum, bestu þakkir fyrir að hafa haft forgöngu um að réttur verði hlutur þeirra bænda gagnvart stjórnvöldum sem þurfa að skera niður fjárstofn sinn vegna riðuveiki.

Samþykkt samhljóða. 

Afgreiðsla: Bréf sent

3. Aðalfundur BHS haldinn 22. apríl 2008 í Ásbyrgi mótmælir harðlega öllum hugmyndum um óheftan innflutning á ferskum, hráum kjötvörum eins og lagt er til í fyrirliggjandi frumvarpi frá landbúnaðarráðherra án þess að áður séu rækilega könnuð áhrif þess á framleiðslu, sölu og úrvinnslu á íslenskum kjötvörum. Einnig mælist fundurinn til að kannaðar verði afleiðingar þess á búsetu í landinu. Fundurinn lýsir þungum áhyggjum yfir að dýraheilbrigði og þeirri góðu sjúkdómastöðu sem er hér á landi sé stefnt í voða ef þessi áform ganga óbreytt eftir. Einnig átelur fundurinn harðlega að innleiðing á matvælalöggjöf EB hafi ekkert verið kynnt fyrir bændum fyrr en málið virðist frágengið.

Samþykkt samhljóða

Afgreiðsla: Bréf sent landbúnaðarnefnd alþingis

4. Aðalfundur BHS haldinn 22. apríl 2008 í Ásbyrgi samþykkir að reglur þróunarsjóðs verði eftirfarandi:

1.Sjóðurinn heitir Þróunarsjóður BHS

2.Stjórn sjóðsins er stjórn BHS

3.Stofnframlag BHS í sjóðnum er 5,2 milljónir. Heimilt er að taka við framlögum og styrkjum frá öðrum aðilum. 

4.Sjóðurinn veitir styrki til nýsköpunar og þróunarverkefna í landbúnaði á félagssvæði BHS og veitir framlög til landbúnaðarnáms. 

5. Einstaklingar og félög innan BHS geta sótt um framlög úr sjóðnum. 

6. Æskilegt er að mótframlag fáist á móti veittum styrk. 

7.Heimilt er að veita árlega styrki úr sjóðnum sem nemur vöxtum hans. 

8.Stjórn sjóðsins auglýsir eftir umsóknum sem skulu berast fyrir 1. október ár hvert. 

Afgreiðsla:  Ákveðið að styrkja bara landbúnaðartengt nám í á árinu 2008 

Auglýst var eftir umsóknum í haust og umsóknafrestur gefinn til 10 nóvember þ.e. í dag

5. Aðalfundur BHS haldinn 22. apríl 2008 í Ásbyrgi Laugarbakka samþykkir að frá og með 1. maí 2008 verði veittur afsláttur af gjaldskrá kúasæðinga þannig að kvígusæðing verði á 500 kr, kúasæðing á 1.500 kr. og sæðing á kúm utan skýrsluhalds og hjá framleiðendum utan BHS verði 2.500 kr. Fangskoðun á kúm verði án gjalds næsta árið.

Enn fremur lagt til að gert verði átak á svæðinu varðandi kvígusæðingar og fangskoðanir kúa í samráði við ráðunauta BHS og BÍ. 

Samþykkt samhljóða

Afgreiðsla: Ný gjaldskrá frá 1. maí

6. Aðalfundur BHS haldinn 22. apríl 2008 í Ásbyrgi samþykkir að árgjald árið 2008 verði 3.000 kr á hvern félagsmann. Hjón og sambýlisfólk greiði eitt gjald. Framkvæmdastjóra BHS verði falið að leita hagkvæmustu leiða í innheimtu á félagsgjöldum. Greiða skal árgjald fyrir áramót. 

Samþykkt samhljóða

Afgreiðsla: Er að senda út núna reikninga v árgjalds

Í BHS eru um 550 félagar en ef þ.ví eru um 150 makar, útsendar rukkanir eru því rúmlega 400 þar sem hjón og sambýlisfólk borga bara eitt gjald

Félagar í 23 aðildarfélögum BHS eru rúmlega 900

Í fyrra sendar út tæplega 430 rukkanir vegna árgjalda – ca 30 hafa ekki greitt

7. Aðalfundur BHS haldinn 22. apríl 2008 í Ásbyrgi samþykkir að fulltrúar á aðalfundi BHS fái greitt sem nemur árgjaldi til BHS fyrir fundinn auk aksturspeninga fyrir akstur umfram 120 km skv. reikningi. 

Samþykkt samhljóða.

Halldór Guðmundsson flutti fjórðu tillögu fjárhagsnefndar. 

8. Aðalfundur BHS haldinn 22. apríl 2008 í Ásbyrgi samþykkir að laun stjórnarmanna verði sem hér segir:

Formaður fái 50.000 kr á ári

Aðrir stjórnarmenn fái 20.000 kr á ári

Auk þess fái stjórnarmenn 8.000 kr fyrir hvern fund svo og akstur skv. ríkistaxta. 

Skoðunarmenn fái 10.000 kr á ári og akstur skv. ríkistaxta.

Samþykkt samhljóða

Gunnar Þórarinsson flutti fimmtu tillögu fjárhagsnefndar. 

9. Aðalfundur BHS haldinn 22. apríl 2008 í Ásbyrgi samþykkir reikninga BHS fyrir árið 2007 eins og þeir hafa verið lagðir fram á fundinum. 

Samþykkt samhljóða.

Önnur mál 

Riðumál

Á vordögum greindist  riða í einni kind í Brautarholti í Hrútafirði þ.e. inn í því sem álitið var hreint hólf m.t.t. sauðfjársjúkdóma. Riða af afbrigði Nor 98

Þetta var vissulega mikið áfall og stjórn BHS skoraði á Landbúnaðarráðherra að sjá til þess að nægilegt fjármagn fáist svo hægt sé að taka og greina sýni úr öllu fullorðnu fé sem lógað verður vegna riðu á Brautarholti í Hrútafirði. 

Einnig telur stjórnin mjög mikilvægt að sýni verði tekin úr öllu fullorðnu fé sem slátrað verður í haust frá öllum bæjum í Miðfjarðarhólfi. 

Svipaðar tillögur voru samþykktar á opnum bændafundi 4 júní í Ásbyrgi um málið 

Landbúnaðarráðherra hélt síðan fund með ýmsum forsvarsmönnum í héraði vegna málsins þann 23 júní á Borðeyri

Sýni hafa verið tekin úr öllu fullorðnu sem slátrað var í haust.

Riða kom einnig upp á Kambshóli í Fitjárdal en sá bær er ekki inn á hreinu svæði og því var það ekki litið eins alvarlegum augum – þó ný riðutilfelli séu í sjálfu sér ömurleg hvar sem þau koma upp.

Það var ákveðið að BHS athugaði hvort áhugi væri hjá bændum á svæðinu að fara í hópferð á Landbúnaðarsýninguna á Hellu

Ferð var auglýst og fóru um 55 manns í rútu á Hellu en BHS borgaði rútuna en þáttakendur sjálfir aðgnagseyri. Almenn ánægja var með framtakið og spurning hvort BHS á að reyna að skipuleggja slíkar sameiginleagr ferðir bænda t.d. bara innan starfssvæðisins 

Starfið núna í haust hefur verið nokkuð hefðbundið þrátt fyrir mjög breytt umhverfi vegna efnahgshruns.  Mikill áhug er á lambaskoðunum og ýmis námskeið og fundir eru framundan

Faglegt starf í einstökum búgreinum – skýrslur ráðunauta

Hrossarækt 2008 – 2009  (GR)

1. Skýrsluhald. Stærsti hluti vinnu vegna hrossaræktar tengist skýrsluhaldinu. BHS sér nú um allt skýrsluhald í hrossarækt á starfssvæði sínu og fær greitt fyrir það frá Bændasamtökum Íslands í samræmi við fjölda skráðra folalda á svæðinu. Mjög mikilvægt er því að þáttaka í skýrsluhaldinu sé góð. Skýrsluhaldsforritið Worldfengur er í stöðugri þróun – það nýjasta er að þegar viðkomandi kemur inn í forritið er hægt að velja s.k. heimarétt en þar eru valin saman öll hross sem skráð eru á kennitölu þess sem skráði sig inn í forritið. Þarna getur eigandinn sjálfur m.a. selt sín hross og fargað þeim.    

2. Kynbótasýningar. Á þessu ári voru haldnar tvær kynbótasýningar á Blönduósi – önnur í byrjun júní og svo síðsumarsýning í ágúst og voru alls sýnd rúmlega 100 hross. Gekk þetta allt vel fyrir sig.

3. Ungfolaskoðanir. Sum ár hefur verið upp á að kynbótadómarar fari heim á bæi og skoði efnilega ungfola snemma vors og gefi bændum skriflega umsögn varðandi byggingu og hreyfingar. Hefur þetta líkað vel en ekki tekist að bjóða upp á þetta öll ár.

4. Dna-sýnataka og örmerking. Sífellt meiri kröfur er verið að gera varðandi ættfærslur hrossa svo gagnagrunnurinn Worldfengur verði eins réttur og framast er unnt. Nú er svo komið að engin hross fá A-vottun út á ætterni nema ætterni þeirra hafi verið staðfest með dna-greiningu. Stroksýni úr nös eru nú notuð til dna greininga á hrossum og sér BHS um töku þeirra á svæðinu. Alls hafa verið tekin rúmlega 500 sýni. Rét er að minna á að skv reglugerð eiga nú öll hross sem fædd eru árið 2003 og síðar að vera einstklingsmerkt þ.e. annað hvort örmerkt eða frostmerkt og ásetningsfolöld skal merkja áður en þau ná 10 mánaða aldri.

5. Fundir, námskeið, sýningar
Nautgriparækt  2008-2009  (ÞP)

Skýrsluhald:

Mest af tíma mínum sem nautgriparæktarráðunauts hefur farið í að sinna skýrsluhaldinu í nautgriparækt. Sú breyting varð á árinu að ég fór að sjá um skráningu á mjólkurskýrslum af svæðinu í stað þess að senda þær suður til skráningar og varð við þessa breytingu nokkur vinnu auki. Annað atriði sem gert var samhliða þessu var  innleiðing á Huppu nýju  skýrsluhaldsforriti fyrir mjólkurframleiðendur. Innleiðingin hefur tekið allt árið og gengið nokkuð hægar en ráð var fyrir gert en líklega voru þær áætlanir heldur bjartsýnar í upphafi.

Forritið sjálft er orðið nokkuð gott en gerir kröfur um nokkuð gott netsamband. Enn er eftir að smíða nokkra af þeim fítusum sem kerfið á að innihalda og stöðug þróun er í gangi. Samt sem áður er sá pakki sem snýr að bóndanum að mestu tilbúin og hægt er að skila mjólkurskýrslum, skrá burði og afdrif vandræðalaust. Bændur í skýrsluhaldi eru nú 45 á svæði búnaðarsambandsins og 7 framleiðendur standa utan skýrsluhalds. Af þessum 45 eru nú 20 komnir með aðgang og reikna ég með að þeim eigi eftir að fjölga fljótlega.

Ákveða þarf hvernig við eigum að gera svæðið upp í framtíðinni, eigum við að gera það upp sem eina heild eða með hverja sýslu sér eins og nú er. Ég fyrir mitt leyti myndi gjarnan vilja að við gerðum upp svæðið sem eina heild því það minnkar vinnu töluvert svo fyrir utan það finnst mér alltaf nokkuð skrýtið að gera einn framleiðanda upp sem sér félag eins og nú er gert.

Einnig sé ég um skráningar í Markið en lagfærslur þar taka oft nokkuð mikinn tíma sérstaklega ef trassast lengi að laga villur og þær fá að vinda uppá sig og margfaldast.

Gæðastýring:

Í farvatninu er gæðastýring í mjólkurframleiðslu þar sem borgað verður út á nokkra þætti sem lúta að skýrsluhaldi, ættfærslu og þátttöku í ræktunarstarfinu.

Kvígusæðingar koma þar óbeint inní þar sem meiri þrýstingur verður á að bændur noti sæðingar á kvígurnar sínar en sleppi heimanautunum. Á síðast aðalfundi búnaðarsambandsins var samþykkt að koma á átaki í kvígusæðingum á svæði búnaðarsambandsins, það verður að viðurkennast að ég hefði mátt vera duglegri að koma þessu á koppinn en heimilda söfnun er hafin og búið að hafa sambandi við dýralækna á svæðinu um faglega aðstoð við verkefnið. Hugmyndin hjá mér er að útbúa smá kver sem sent verður bændum þar sem kostir kvígusæðinga er lýst og hvernig best sé að standa að þeim.

Kvíguskoðun:

Á árinu sá ég um kvíguskoðun á svæði búnaðarsambandsins í fyrsta skipti án aðstoðar landsráðunauts og tók það nokkra daga af mínum tíma. Skoðaðar voru 360 kýr alls. Einnig fór ég á námskeið í kúadómum á Hvanneyri sem haldið var fyrir alla nautgriparæktarráðunauta landsins.

Fóðuráætlanir:

Á sambærilegum fundi fyrir ári greindi ég frá nýju samnorrænu  fóðuráætlanaforriti sem átti að vera komið í notkun núna en það hefur tafist vegna ýmissa orsaka. Ákveðið hefur verið að fá að nota norska hluta kerfisins sem þykir virka vel. Enn er eftir að íslenska viðmótið og einnig er rannsóknarstofa Landbúnaðarháskólans ekki tilbúin til að afgreiða sýni fyrir þetta kerfi. Vonandi verður hægt að segja ykkur að kerfið sé komið í notkun á næsta formannafundi.

Klaufskurður:

Í haust kom Guðmundur Hallgrímsson frá Hvanneyri með klaufskurðarbás sem Búnaðarsamtök Vesturlands hafa fjárfest í og klippti klaufir á um 350 kúm á 15 kúabúum.

Sauðfjárræktin 2008 – 2009  (KOE)

Skýrsluhald – gæðastýring

Aðilum í skýrsluhaldi og gæðastýringu hefur fjölgað lítillega á milli ára. Rúmlega 145 aðilar eru nú í skýrsluhaldi og ólíklegustu bændur eru komnir í gæðastýringu. Minna en 5% af fjárfjölda á svæðinu er nú ógæðastýrt. Líklegt að fleiri bændur bætist við með hækkandi gæðastýringargreiðslum.

Nú er minni hluti bænda sem skilar skýrslum á formi bóka. Miðað við netsambandsaðstæður eru ótrúlega margir komnir með skýrsluskil í gegnum netFjárvísi. Þeir eru orðnir 84 talsins eða rúmlega 1/3 af skýrsluhöldurum. Nú er BÍ farið að taka gjald fyrir skráningu á innsendum fjárbókum, sem þarf nú að skila tvisvar á ári, þ.e. eftir vor og haust. Því er mikilvægt að bændur hafi tækifæri til að vinna sitt skýrsluhald í gegnum tölvur með netFjárvísi eða dosFjárvísi.

Kynbætur
Mikill áhugi er á ræktunarstarfinu, sem sést vel í miklum lambaskoðunum og góðri þátttöku í sæðingum. Hallfríður frá Víðidalstungu var með okkur í haust en Anna Margrét er í fæðingarorlofi. Eins hjálpaði Svanborg okkur eins og áður. Rúmlega 17.500 gimbrar og hrútar voru skoðuð sem er um 170 færra en í fyrra. Það finnst mér vera ásættanleg niðurstaða ef litið er til þess að a.m.k. 3 bæir duttu út í haust vegna búrekstrarloka eða riðuniðurskurðar.

Haustið 2007 var metþátttaka í sæðingum, alls voru 3.846 ær sæddar miðað við 3.528 ær árið áður. Við höldum því fyrirkomulagi nú í ár eins og verið hefur að hafa 3 samliggjandi daga, þrjár fyrstu vikurnar í desember.

Okkar svæði er hvað öflugast á landinu að viðhafa afkvæmarannsóknir á hrútum. Í fyrra voru gerðar 76 afkvæmarannsóknir á svæðinu og eru afkvæmahópar víða að fara stækkandi. Núna þessa dagana er verið að vinna að uppgjöri á þessum rannsóknum eftir haustið og stefnt að því að þeim verði að mestu lokið í nóvember. Nú í haust stangast þessi vinna þó leiðinlega á við mikla úttektarvinnu vegna jarðræktar sem farið var að styrkja nú á þessu ári.

Fundir og námskeið

Mætt er á fjárræktarfélagsfundi hjá nær öllum fjárræktarfélögum á svæðinu. Þar er farið yfir skýrsluhaldið og reynt að vera með fróðleg erindi um eitthvað nýtt úr sauðfjárræktargeiranum

Haldið var Fjárvísnámskeið í mars á Hvammstanga og aftur nú í byrjun nóvember á Blönduósi. Nú, seinnipartinn í nóvember, verða síðan hrútafundir með Jóni Viðari.

Framtíðaráherslur?

· Kynna þarf betur niðurstöður lambaskoðunar og stuðla þannig að meiri metnaði meðal bænda. Heilbrigður metnaður er forsenda árangurs.

· Hafa opna vinnudaga á búnaðarsambandskrifstofunum þar sem bændur geta komist í netsamband og unnið sitt skýrsluhald og fengið um leið aðstoð ef þarf.

· Leggja meiri áherslu á að ná hámarksafurðum eftir vetrarfóðraða kind. Með hækkandi aðfangakostnaði er afkoma af afurðalitlum ám enginn. Hér þarf m.a. hver bóndi að finna rétt jafnvægi á milli fjárfjölda og afurða.

· Áhugi bænda á kynbótum er mikill. Nú er kominn tími til að horfa meira á umhverfis- og aðbúnaðarþætti sem stuðlað geta að bættri frjósemi áa og meiri fallþunga lamba. Hvað ætti það helst að vera?

· Um hvaða áherslur ættu næstu námskeið eða fundir að snúast? Er skynsamlegt að vera með námskeið í vali sláturlamba, þ.e. gimbra- og hrútaþukl snemma að hausti fyrir bændur? Það er ljóst að víða er ekki rétt staðið að vali lamba í sláturhús.

· Jarðræktin 2008-2009  ( KOE )

Túnkortagerð

Vinna við túnkortagerð hefur verið allnokkur á þessu ári. Samkvæmt vinnuskrá eru 24 jarðir komin með ný túnkort það sem af er þessu ári. Þar af eru nokkur kort enn í vinnslu. Það sem helst er til vandræða er að af sumum svæðum eru loftmyndir full gamlar, sérstaklega þar sem bú hafa verið að vinna nýtt land síðustu árin. 

Skurðamælingar

Árni Snæbjörnsson var á ferðinni hér seinnipartinn í júní og mældi fyrir nýjum skurðum og leiðbeindi varðandi endurnýjun á framræslu. Þessi þjónusta hefur verið býsna vel nýtt og ljóst að verður að bjóða upp á skipulega á hverju ári.

Þroski túngrasa

Búnaðarsambandið hefur verið aðili að því að fylgjast með þroska túngrasa nú síðustu árin. Þær tölur og samanburður á netinu á milli ára er býsna fróðlegur. Þessar mælingar nýttust þó ekki sem skildi nú í sumar því sláttur byrjaði óvenju snemma og byrjað var á mælingum of seint.

Kornrækt

Aukinn áhugi á kornrækt er á svæðinu. Rúmlega 120 ha voru undir korni í A-Hún á þessu ári. V-Húnvetningar voru líka að prófa sig áfram á um 8 ha svæði. Að auki voru nokkrir aðilar með korn í Skagafirði og Eyjafirði. Í heild má segja að árangur hafi verið mjög góður. Korn var víða mikið og gott að undanskildum ökrum á Bakásum í A-Hún.

Úttektir á jarðræktar- og þróunarverkefnum

Á þessu ári var farið í að veita styrki fyrir grasrækt og grænfóðurrækt. Aukinn úttektarvinna samhliða því lagðist á búnðaðarsambandið og má ætla að 2 mánaðarverk fari nú í vinnu tengda þessum úttektum. Ríflega 130 aðilar á svæðinu báðu um útttekt og sýna bráðabirgðatölur að meðal gras-/grænfóðurræktun þessara aðila sé um 4,5 ha að meðatali eða alls um 600 ha á þessu ári. Einnig er alltaf eitthvað um úttektir vegna skurðaupphreinsunar, vatnsveituframkvæmda og endurbóta á útihúsum. Þessar úttektarferðir hafa svo verið nýttar til þess að taka jarðvegssýni þar sem beðið er um það.

Námskeið og fundir

Mætt er á búnaðarfélagsfundi ef þess er óskað. Í lok febrúar voru kornræktarfundir í A-Hún og V-Hún þar sem Jónatan Hermannsson og Gunnar Sigurðsson á Stóru-Ökrum fræddu menn á stórskemmtilegum fundum um kornræktina. 

Framtíðaráherslur?

· Að hámarka nýtingu tilbúins áburðar og búfjáráburðar samhliða réttu vali á plöntutegundum.

(   Fundur um þessi málefni í Ásbyrgi miðvikudaginn 26. nóvember.
· Að nýta þann mikla næringarefnabanka sem leynist í súrum mýrum á svæðinu. Til að koma þessum næringarefnum á aðgengilegt form fyrir plönturnar er kölkun lykilatriði. Er ekki ástæða til að búnaðarsambandið eða búnaðarfélög beiti sér fyrir því að ná hagkvæmum flutningi á skeljasandi inn á svæðið? Rækjuskel og hrat frá hugsanlegri kalkþörungaverksmiðju á einnig að geta nýst vel við kölkun.

· Stuðla að aukinni og markvissari kornrækt – er ekki kominn tími á að Húnvetningar og þá Strandamenn myndi kornræktarfélag um þau málefni?

Matarhlé

Erindi

Ingibergur Guðmundsson menningarfulltrúi norðurlands vestra og íbúi á Skagaströnd flutti líflega tölu um mannlíf og þróun byggðar á Skagaströnd og nágrenni. 

Jóhanna Lind Elíasdóttir viðskiptafræðingur, Bændasamtökum Íslands: 

Fjárhagsumhverfi bænda eftir ,,hrunið", hvernig eiga bændur að bregðast við ? 

Bókhald , fjárreiður og áætlanagerð, tækifæri í stöðunni, - nýjar leiðir

Jóhanna kom víða við í sínu erindi og sýndi myndir máli sínu til stuðnings. Þær myndir fylgja með þessari fundargerð í sérstakri skrá. Miklar umræður urðu síðan um erindi Jóhönnu og höfðu menn að vonum áhyggjur af stöðu mála hjá bændum. 

Önnur mál og almennar umræður: 

Mörg mál bar á góma og má þar nefna:

Magnús á Hnjúki þakkaði gott starf hjá BHS og stappaði stáli í aðra bændur

Jóhann í Laxárdal skýrði stöðu mála varðandi bókaútgáfu á Ströndum , frekar hæpið virðist vera að það náist að leggja formlega niður gömlu búnaðarsamböndin á árinu 2009.

Jón á Stóra Búrfelli greindi frá stofnun félags – Hákjarni ehf – um áburðarframleiðslu í A-Hún en BHS hefur lofað hlutafé að upphæð 200 þús í það félag.

Þórður ráðunautur ræddi um fyrirhugaða gæðastýringu í nautgriparækt og þá fjármuni sem væntanlega fylgja henni.

Skúli á Tannstaðabakka sagði frá góðri reynslu af klaufskurði á kúm sínum.

Gunnar á Fitjum velti fyrir sér stöðu Miðfjarðarhólfs í ljósi riðuniðurskurðar.

Ingvar í Víðidalstungu ræddi um lungnapest og lungnakregðu og vildi að dýralæknar létu bændur vita þegar þeir verða varir við slíkt í lömbum í sláturhúsi. Anna Magga vildi sömuleiðis að þeir létu vita ef um mikla ormasýkingu væri að ræða.

Sigvaldi á Mýrum vildi vita hvort rétt væri að meiru væri hent af kjöti úr sláturhúsi á Hvammstanga en annars staðar og hver væri þá ástæðan.

Guðbrandur á Smáhömrum sagði að nú væri farið að flytja út nárabönd af skrokkum og því ætti að færa snyrtingu á skrokkum til fyrra horfs. Sömuleiðis þyrfti að skoða áhrif kalkþörungamjöls á fósturlát hjá sauðfé.

Gísli á Staðarbakka spurði um árangur sæðinga hjá sauðfé á svæðinu – fram kom að skil á skýrslum eru frekar slök þannig að erfitt er að meta þetta en þetta mun væntanlega breytast nú með nýjum Fjárvís.

Skúli á Tannstaðabakka ræddi um dýralæknaþjónustu á svæði BHS. Fannst honum ófært að í V-Hún væri mjög slök þjónusta við kúabændur meðan á sláturtíð standi þar sem dýralæknir kæmist ekki frá. Sömuleiðis taldi hann afleysingamál dýralækna hafa verið með öllu óviðunandi síðastliðið sumar og kom fram með svohljóðandi ályktun varðandi það mál.

“ Fundur formanna aðildarfélaga BHS samþykkir að fela stjórn BHS að semja ályktun til Matvælastofnunar um að laga þurfi verulega afleysingamál dýralækna á landsbyggðinni. Þetta tengist einnig fjarveru dýralækna frá almennri þjónustu í sláturtíð.”

Tillagan samþykkt samhljóða

Fleira var ekki bókað en í millitíðinni höfðu fundarmenn fengið sér kaffisopa.

Tekið saman af Gunnari Ríkharðssyni    

